
ᑮᐋᔩᒃᑯᑦ CRTC-ᒃᑯᓂᒃ ᓇᑯᕐᓴᒪᕆᑦᑐᑦ ᑐᑭᑖᕐᑐᕕᓂᐅᓂᖏᓐᓂᒃ ᓄᓇᕕᐅᑉ ᖃᕆᑕᐅᔭᕈᑎᖏᓐᓂᒃ ᐱᐅᓯᐅᒦᒋᐊᕐᓂᐊᑎᓪᓗᒋᑦ.  
 

 

ᑰᑦᔪᐊᖅ, ᑯᐯᒃ, ᒫᑦᔨ 19, 2021 – ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᖁᕕᐊᒋᔭᖃᒻᒪᕆᑦᑐᑦ ᑲᓇᑕᒥᐅᓄᑦ ᓈᓚᐅᑎᓕᕆᔨᓄᑦ 

ᑕᓚᕖᓴᒃᑯᓗ ᑐᓴᐅᒪᖃᑦᑕᐅᑎᓕᕆᔨᒃᑯᓂᒃ ᐊᖏᕐᑐᕕᓂᐅᓂᖏᓐᓂᒃ ᑮᓇᐅᔭᖃᕐᑎᓯᓂᕐᒥᒃ $53.4-ᒥᓕᐊᓐᓂᒃ ᓴᓇᕈᑎᑦᓴᐅᑎᓪᓗᒋᑦ 1,310 

ᑭᓛᒥᑕᓂᒃ ᖃᓂᖕᖏᓂᓕᒻᒥᒃ ᓱᓪᓗᑯᑖᑦᓴᓂᒃ ᐱᑐᕈᑎᐅᓛᕐᑎᓗᒋᑦ ᓄᓇᕕᒻᒥ. 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᑕᒪᑦᓱᒥᖓ ᐱᒻᒪᕆᐅᑎᑦᓯᔪᑦ ᐱᐅᓯᐅᒥᒋᐊᕆᓂᐅᕋᔭᕐᒪᑦ ᖃᕆᑕᐅᔭᒃᑯᑦ ᐱᑐᒍᑎᖓᓂᒃ 

ᑭᖕᖒᒪᑦᓯᓚᕆᓐᓂᖓᓄᑦ ᐱᐅᓂᕐᓴᒥᒃ ᐱᕕᖃᕐᑎᓯᓂᖓ. CRTC-ᒃᑯᑦ ᐊᖏᕐᓂᕕᓂᖓ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᑐᑦᓯᕋᐅᑎᕆᓯᒪᔭᑐᖃᖓᓂᒃ ᖃᕆᑕᐅᔭᒃᑯᑦ ᐱᑐᕈᑎ ᓱᑲᓯᕆᐊᖁᓪᓗᒍ ᓄᓇᕕᒻᒥ, ᐱᕙᓪᓕᐊᑐᐃᓐᓇᑎᓪᓗᒋᑦ ᐃᓗᓯᓕᕆᓂᕐᒨᓕᖓᔪᐃᑦ 

ᐱᒍᑦᔨᓃᑦ, ᐃᕐᖃᑐᐃᓃᑦ, ᐊᒻᒪᓗ ᐃᓕᓐᓂᐊᑎᑕᐅᓃᑦ ᐃᓚᐅᑎᓪᓗᒋᑦ ᐱᓇᓱᒐᕐᓂᒃ ᐱᔪᓐᓇᐅᑎᑖᕐᓃᑦ ᐊᒻᒪᓗ ᐱᕕᑦᓴᓯᐊᖑᓲᑦ.  
 

“ᑕᒪᓐᓇ ᑐᑭᑖᕈᑎᐅᔪᕕᓂᖅ ᓄᐃᑦᓯᕗᖅ CRTC-ᒃᑯᑦ ᐅᑉᐱᒋᔭᖃᕐᓂᒥᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐱᒍᑦᔨᕈᓐᓇᕆᐊᖓ 

ᖃᕆᑕᐅᔭᖃᕐᑎᓯᓂᕐᒥᒃ ᓱᑲᑦᑐᓯᐊᒥᒃ ᐱᑦᔪᔨᓗᑎᓪᓗ ᓄᓇᕕᒻᒥ ᓄᓇᓕᓐᓂᒃ ᐊᒻᒪᓗ ᓯᕗᒧᐊᕆᐊᒍᑎᐅᓂᐊᕐᓱᓂ ᖃᕆᑕᐅᔭᒃᑯᑦ 

ᕿᒪᐅᒪᔭᐅᑐᐃᓐᓇᓂᕆᓲᖑᓂᖓ ᓄᓇᕕᒃ ᑲᓇᑕᓕᒫᑉ ᓯᓚᑖᖓᓗ,” ᐅᖃᕐᑐᕕᓂᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᖓᔪᕐᖄᖓ ᔨᐊᓂᕙ 

ᒪᓂᒃ. 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐅᖃᕐᑐᕕᓂᐅᒻᒥᔪᖅ ᐊᔪᐃᓐᓇᕈᑎᖃᕐᓂᐊᓂᕐᒥᓂᒃ ᐊᒥᓱᒋᐊᓪᓚᓂᒃ ᑐᑦᓯᕋᐅᑎᐅᓲᓂᒃ 

ᑮᓇᐅᔭᖃᕐᑎᑕᐅᕈᑎᑦᓴᓂᒃ ᑭᖕᖒᒪᒋᔭᐅᖏᓐᓇᑐᓂᒃ ᓄᓇᕕᒃ ᓯᕗᒧᐊᕆᐊᕈᓐᓇᖁᓪᓗᒍ ᐊᓯᖏᓐᓄᑦ ᓄᓇᓕᓐᓄᑦ ᑲᓇᑕᓕᒫᒥ ᑐᖕᖓᕕᒋᑦᓱᒍ 

ᓱᑲᑦᑐᓯᐊᒥᒃ ᖃᕆᑕᐅᔭᕈᑎᖃᕐᑎᑕᐅᓂᕐᒥᒃ. ᑌᒣᒻᒪᑦ, ᐊᔪᐃᓐᓇᕈᑎᖃᖏᓐᓇᓂᐊᕐᑐᑦ ᑯᐯᒃᑯᑦ ᑲᕙᒪᖓᓂᒃ ᐊᖏᖁᓪᓗᒋᑦ 

ᑮᓇᐅᔭᖃᕐᑎᓯᓂᕐᒥᒃ ᑐᑦᓯᕋᐅᑎᐅᓲᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᖕᖒᒪᒋᔭᖏᓐᓂᒃ ᐱᓇᓱᐊᕐᑕᐅᔪᑦᓴᒫᖅ ᐊᖏᕐᑕᐅᓯᒪᓕᕐᑎᓗᒍ 

ᐅᓪᓗᒥ CRTC-ᒃᑯᓄᑦ. 
 

ᐃᓘᓐᓇᑲᓵᖏᑦ ᑮᓇᐅᔦᑦ ᑕᓪᓕᒪᖓᓐᓂᐅᑎᓪᓗᒍ ᐅᖃᕐᑕᐅᔪᕕᓃᑦ -$36.3-ᒥᓕᐊᓐ- CRTC-ᒃᑯᓂᒃ ᐱᔪᐃᑦ ᐃᑲᔪᕐᓯᒪᕆᓚᖓᔪᑦ ᓯᑕᒪᓂᒃ 

ᓄᓇᓕᓐᓂᒃ ᓄᓇᕕᒻᒥ: ᐊᑯᓕᕕᒃ, ᐃᕗᔨᕕᒃ, ᓴᓪᓗᐃᑦ ᐊᒻᒪᓗ ᑲᖏᕐᓱᔪᐊᖅ. ᐃᑲᔪᕐᓯᓚᖓᔪᖅ ᐃᒪᕐᒦᑐᑦᓭᑦ ᐃᓚᑦᓴᖏᓐᓂᒃ 

ᐱᓇᓱᐊᕐᑕᐅᔪᒥᒃ ᒫᓐᓇᐅᑎᓪᓗᒍ ᐱᓇᓱᐊᕐᑕᐅᕙᓪᓕᐊᔪᖅ ᐊᓯᖏᓐᓂᒃ ᓄᓇᓕᓐᓂᒃ ᑕᓯᐅᔭᕐᔪᐊᒥ ᐳᕕᕐᓂᑐᒧᑦ ᑎᑭᑦᓱᒍ. ᐊᒥᐊᒃᑯᐃᑦ 

ᑮᓇᐅᔦᑦ -$17.1-ᒥᓕᐊᓐ- ᐊᑐᕐᑕᐅᓛᕐᑐᑦ ᓴᓇᕈᑎᑦᓴᐅᓗᑎᒃ ᓄᓇᑎᒎᕐᑐᓂᒃ ᓱᓪᓗᑯᑖᓂᒃ ᐱᑐᕈᑎᓐᓂᒃ ᑳᒍᐊᒍᐊᑦᓯᑲᒫᑦᔅᒥᒃ ᐱᑦᓱᓂ 

ᑰᑦᔪᐊᒧᑦ. ᑮᓇᐅᔦᑦ ᐅᖃᕐᑕᐅᔪᕕᓃᑦ ᑕᓪᓕᒪᖓᓐᓂᐅᑎᓪᓗᒍ ᓇᑖᕈᑦᔨᕗ 50 ᐳᓴᖏᑦ ᓴᓇᔭᐅᓂᑦᓴᖏᓐᓄᑦ ᐳᕕᕐᓂᑐᒥᒃ ᑲᖏᕐᓱᔪᐊᒧᑦ 

ᐊᒻᒪᓗ 66%-ᖏᑦ ᐊᑭᖏᑦ ᑳᒍᐊᒍᐊᑦᓯᑲᒫᑦᔅ-ᑰᑦᔪᐊᖅ ᐱᓇᓱᐊᕐᑕᐅᓂᑦᓴᖏᓐᓄᑦ. 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐅᑉᐱᒋᔭᖃᕐᑐᑦ ᑯᐯᒃᑯᑦ ᑲᕙᒪᒃᑯᖏᑦ ᑮᓇᐅᔭᖃᕐᑎᓯᓛᕐᓂᐊᓂᖏᓐᓂᒃ ᑕᒪᒃᑯᐊ ᐱᓇᓱᐊᕐᑕᐅᔪᒻᒪᕇᑦ 

ᐱᔭᕇᕐᑕᐅᖁᓪᓗᒋᑦ. ᒫᓐᓇᒧᑦ ᑎᑭᑦᓱᒍ, ᑯᐯᒃᑯᑦ ᑐᓂᓯᓯᒪᕗᑦ ᐊᒥᓱᐊᓗᓐᓂᒃ ᐱᐅᓯᐅᒥᒋᐊᖁᓪᓗᒋᑦ ᑐᓴᖃᑎᒌᓐᓂᒨᓕᖓᔪᐃᑦ ᓄᓇᕕᒻᒥ 

ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᓂᕆᐅᓐᓂᖃᕐᖁᖅ ᑕᒪᓐᓇ ᑲᔪᓯᐅᑦᔭᐅᓛᕐᓂᖓᓂᒃ ᓯᕗᓂᕐᒥᒃ.  
 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ                                                                               

ᑐᓴᐅᒪᖃᑎᒌᕝᕕᒃ                                                         

ᐅᖄᓚᐅᑎᖓ: (819) 964-2961 ᓂᕐᓂᓗᒍ. 2358                                                                                                                                                     

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐃᓄᑐᐃᓐᓇᑐᐊᓅᓕᖓᖕᖏᑐᖅ ᓇᐅᓕᒫᓅᓕᐊᔪᖅ ᑎᒥᐅᔪᖅ ᑎᒥᖕᖑᑐᕕᓂᖅ 1978-ᖑᑎᓪᓗᒍ ᔦᒥᓯ 

ᐯ ᑯᐯᒃᑯᑦ ᑕᕐᕋᖓᓂ ᐊᖏᖃᑎᒌᒍᑎᖓᒍᑦ. ᑎᒥᐅᔪᖅ ᓄᓇᖁᑎᖃᕐᖁᖅ ᓄᓇᖁᑎᓕᒫᑲᓴᓐᓂᒃ ᑯᐯᒃ 55 ᐃᑰᑕᖓᑕ ᑕᕐᕋᖓᓂ ᒪᑯᓂᖓ 

ᑲᒪᒋᔭᑦᓴᖃᕐᓱᓂ ᓄᓇᓕᐊᕈᕐᓅᓕᖓᔪᓂᒃ, ᐊᐅᓚᐅᑎᓕᕆᓂᕐᓅᓕᖓᔪᓂᒃ, ᐊᕙᑎᓕᕆᓂᕐᒥᒃ, ᐱᖁᔭᓕᕆᓂᕐᓂᒃ, ᐱᓇᓱᑦᑎᓕᕆᓂᕐᓂᒃ, 

ᐱᓇᓱᑦᑏᑦ ᐃᓕᓐᓂᐊᕆᐊᓪᓛᓂᖏᓐᓂᒃ, ᐃᑲᔪᕐᓯᒍᑎᓕᕆᓂᕐᓂᒃ, ᐯᕆᑦᓯᕕᓕᕆᓂᕐᓂᒃ, ᓄᑕᐅᓯᓕᕈᓐᓇᑐᓂᒃ ᐱᑦᓴᖑᒍᓐᓇᑐᓕᕆᓂᕐᓂᒃ, 

ᓄᓇᐅᑉ ᐊᑐᕐᑕᐅᓂᑦᓴᖏᓐᓂᒃ ᐸᕐᓀᕈᑎᓂᒃ, ᓇᐅᓕᒫᑦ ᐊᑦᑕᓀᑦᑐᒦᒋᐊᖃᕐᓂᖏᓐᓂᒃ ᐊᒻᒪᓗ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᓅᓕᖓᔪᓂᒃ. 

